
Paramarthastutih

பரமார்த²ஸ்துதி:

வேதா³ந்ததே³ஶிகக்ரு’தா ।
(க்³ரு’த்⁴ரஸரஸி)

ஶ்ரீமத்³க்³ரு’த்⁴ரஸரஸ்தீரபாரிஜாதமுபாஸ்மஹே ।
யத்ர துங்கை³ரதுங்கை³ஶ்ச ப்ரணதைர்க்³ரு’ஹ்யதே ப²லம் ॥ 1॥
கு³ருபி⁴ஸ்த்வத³நந்யஸர்வபா⁴வை:கு³ணஸிந்தௌ⁴ க்ரு’தஸம்ப்லவஸ்த்வதீ³யே ।
ரணபுங்க³வ வந்தி³பா⁴வமிச்ச²ந் அஹமஸ்ம்யேகமநுக்³ரஹாஸ்பத³ம் தே ॥ 2॥
பு⁴வநாஶ்ரய பூ⁴ஷணாஸ்த்ரவர்க³ம் மநஸி த்வந்மயதாம் மமாதநோது ।
வபுராஹவபுங்க³வ த்வதீ³யம் மஹிஷீணாமநிமேஷத³ர்ஶநீயம் ॥ 3॥
அபி⁴ரக்ஷிதுமக்³ரத:ஸ்தி²தம் த்வாம் ப்ரணவே பார்த²ரதே² ச பா⁴வயந்த: ।
அஹிதப்ரஶமைரயத்நலப்⁴யை: கத²யந்த்யாஹவபுங்க³வம் கு³ணஜ்ஞா:॥ 4॥
கமலா நிரபாயத⁴ர்மபத்நீ கருணாத்³யா:ஸ்வயம்ரு’த்விஜோ கு³ணாஸ்தே ।
அவநம் ஶ்ரயதாமஹீநமாத்³யம் ஸ ச த⁴ர்மஸ்த்வத³நந்யஸேவநீய:॥ 5॥
க்ரு’பணா:ஸுதி⁴ய: க்ரு’பாஸஹாயம் ஶரணம் த்வாம் ரணபுங்க³வ ப்ரபந்நா: ।
அபவர்க³நயாத³நந்யபா⁴வா: வரிவஸ்யாரஸமேகமாத்³ரியந்தே ॥ 6॥
அவதீ⁴ர்ய சதுர்வித⁴ம் புமர்த²ம் ப⁴வத³ர்தே² விநியுக்தஜீவித:ஸந் ।
லப⁴தே ப⁴வத: ப²லாநி ஜந்து: நிகி²லாந்யத்ர நித³ர்ஶநம் ஜடாயு:॥ 7॥
ஶரணாக³தரக்ஷணவ்ரதீ மாம் ந விஹாதும் ரணபுங்க³வார்ஹஸி த்வம் ।
விதி³தம் பு⁴வநே விபீ⁴ஷணோ வா யதி³ வா ராவண இத்யுதீ³ரிதம் தே ॥ 8॥
பு⁴ஜகே³ந்த்³ரக³ருத்மதா³தி³லப்⁴யைஸ்த்வத³நுஜ்ஞாநுப⁴வப்ரவாஹபே⁴தை:³ ।
ஸ்வபதே³ ரணபுங்க³வ ஸ்வயம் மாம் பரிசர்யாவிப⁴வை: பரிஷ்க்ரியேதா:²॥ 9॥
விமலாஶயவேங்கடேஶஜந்மா ரமணீயா ரணபுங்க³வப்ரஸாதா³த் ।
அநஸூயுபி⁴ராத³ரேண பா⁴வ்யா பரமார்த²ஸ்துதிரந்வஹம் ப்ரபந்நை:॥ 10॥
இதி வேதா³ந்ததே³ஶிகக்ரு’தா பரமார்த²ஸ்துதி:ஸமாப்தா ।

